
Nefndarálit

um frv. til l. um vörur unnar úr eðalmálmum.

Frá meiri hluta efnahags- og viðskiptanefndar.

Nefndin hefur fjallað um málið og fengið á sinn fund Atla Frey Guðmundsson og Kristínu
Haraldsdóttur frá viðskiptaráðuneyti. Umsagnir bárust frá Samtökum iðnaðarins, Samtökum
verslunar og þjónustu, Löggildingarstofu, Samtökum verslunarinnar og Félagi íslenskra gull-
smiða.

Frumvarpið er lagt fram í því skyni að leysa þann vanda sem íslenskir gullsmiðir hafa átt
við að stríða við útflutning framleiðslu sinnar með því að setja reglur um merkingar og eftirlit
með vörum sem unnar eru úr eðalmálmum í atvinnuskyni. Með slíkum reglum er neytenda-
vernd efld og séð fyrir því að vörur sem unnar eru úr eðalmálmum hér á landi fáist markaðs-
settar erlendis, en mörg ríki krefjast þess að slíkar vörur séu merktar samkvæmt opinberum
reglum. Samkvæmt frumvarpinu mun Löggildingarstofa hafa eftirlit með framkvæmd lag-
anna.

Meiri hlutinn bendir á mikilvægi þess að Löggildingarstofa gæti meðalhófs við beitingu
þeirra heimilda sem henni eru veittar samkvæmt ákvæðum frumvarpsins, og þá sérstaklega
við aðgang að starfsstöðvum gullsmiða og við gjaldtöku fyrir sýnatöku.

Meiri hlutinn leggur til að frumvarpið verði samþykkt óbreytt.

Alþingi, 16. apríl 2002.

